( Carpacabaré:

Cabaré Ambulante é unha ruptura coa cotidaneidade, un espectáculo para todos os públicos que enche de cor, música dixie e teatro de rúa as rúas, prazas e espazos urbáns. En Cabaré Ambulante  todo é posíble. Unha alameda pode converterse nun bulevar, unha terraza dun bar nun Music Hall, o kiosko dos músicos pode ser escenario improvisado dun can can. É un espectáculo sobre todo itinerante que se adapta ó itinerario que nos sexa marcado, facendo uso de todo o que esté ó noso alcance para subvertir a realidade. En Cabaré Ambulante hai mimo, coreografías de swing, improvisación, animación de rúa e música en directo.
(Sábado 25, 20:30h)
GALA FEMME FATALE

A Gala Femme Fatale é un dos productos estrela da Compañía Femme Fatale. É un espectáculo de cabaré dirixido por Nelson Quinteiro que se adapta plenamente ao concepto de cabaré que habita no imaxinario colectivo. Mestre de cerimonias, un corpo de actrices/bailarinas, unha cantante de jazz, variedades e unha banda de jazz ao vivo. 
Crítica social, frivolidade, vestiario e maquillaxe moi coidado e a experiencia aprendida ao longo das diferentes edicións do Festival Galego de Cabaré.

ST JAMES STREET BAND (20:30 e 02:00 horas)
St James Street Band nace de levar o jazz á rúa, de dar a coñecer estilos como dixiland ou o second line, que soe de novo nas rúa a alegre música de baile dos anos 20-40. Un amplo repertorio con temas frenéticos e mélancólicos, que recrean a situación social da época:“felices anos vinte, tristes anos trinta”.
(Sábado 25, 00:30 horas)

LILÍ BERLÍN a cargo da Compañía Branca Cerdán Cía
Blanca Cendán, Carlos Ariel e Suso Alonso recuperan a linguaxe dos cabarets para os escenarios galegos. Trátase dunha aventura histórica e musical que comeza no século XIX e desemboca, estes días, nun dos espectáculos máis brillantes da escena alternativa galega. Blanca Cendán, Carlos Ariel e Suso Alonso son os actores e tecedores dun fío narrativo, sempre aberto e en contínua mudanza, que percorre a historia de Lili Berlín, unha diva extemporánea e algo louca, que é, tamén, testemuña privilexiada dos séculos nos que asenta a cultura e expresión contemporánea europea. 

Precisamente no corazón de Europa, —nese Berlín berce do cabaré no que Blanca Cendán traballou como actriz e cantante—, xurdiu este divertimento que, tralos dúos iniciais con Suso Alonso, pianista e compositor vigués de dilatada traxectoria no mundo teatral—, e a incorporación de Carlos Ariel, chelista, colaborador da Sinfónica de Londres, adquiriu o peso dun relato, un conto que a propia Lili lles relata ós seus espectadores. 

(Domingo 26, 00:30 horas)

A VIDA TOLA a cargo da compañía Pajarito
O peculiar universo desta muller-nena que anda solta polas rúas, fai de cada praza un novo xogo cada día. Xunto con todo o que a rodea, sucédense momentos de risas inesquecibles a través da súa interacción co público e cos transeúntes que paran a ver as tolerías que lles ofrece esta gran pallasa.

Pajarito é a número un, e a número dous tamén....é patrimonio da humanidade, a oitava marabilla do mundo!!! Con dous voluntarios, moitos xogos e un fermoso número de escapismo percorreremos en aproximadamente 50 min o proceso de liberación das súas ataduras, onde a pequena "pajarito" remata libre coma o vento e con moitas ganas de..."coñecer mundo". Final con lúa de mel, Felipe "eres tú mi príncipe azul que yo soñé...", con acrobacias, voda e moita máis diversión. A frescura desta pallasa fai que cada función, cada praza, cada príncipe sexa irrepetible.

(Domingo 26, 01:30 horas)

MICKY NERVIO&THE BLUESMAKERS

Faremos unha viaxe intencionada a New Orleáns e ó berce do blues tradicional, cunha das bandas de blues máis consolidadas do panorama español, o grupo Micky nervio & The Bluesmakers. Empleando instrumentos do blues máis orixinario, como a táboa de lavar ou a kazoo, e cunha coidada posta en escena, amplitude de repertorio e sons evocadores, os Bluesmakers levarannos sen dúbida ós locais clandestinos de New Orleáns baixo o imperio da Lei Seca.

(Luns 27, 23:30 horas)

MONTAGEM a cargo de Assircópatas
Circo, rúa, expresión, diversión, diversidade, absurdo, liberdade... Assircópatas pretenden facer un circo dende as ideas, dende a rúa, dende cero. Un “sirco” con seseo para unha rúa sen fronteiras, sen complexos, sen límites, sen lei. Buscan atoparse libres nun espazo onde cada vez é máis dificil sentirse así. Por iso pretenden un “sirco” e unha rúa libres e libertarios. Assircópatas “sirco” na rúa, para a rúa e pola rúa. A xuntanza de todo isto é o que Assircópatas entende por SIRCO”, afirman eles.
(Luns 27, 00:30 horas)

CIRCANELO  a cargo da Compañía Afredo Pérez Muíño “Fredi”
Fredi é un xoven artista galego que, como mostra no seu espectáculo Circanelo, domina diversas técnicas artísticas vinculadas ao Novo Circo. Actualmente atópas perfecionando os seus estudios en diversas disciplinas teatrais e circenses en escolas de Arxentina, Brasil y España.
O teatro xestual, a danza, a acrobacia e outras disciplinas circenses, como o mimo ou o clown, combinanse  á perfeción para crear unha historia absurda, tola e enormemente divertida sobre un artista cunha única intención: presentar o seu número a toda costa e demostrar ao seu amado público todo o que é capaz de facer. 

(Luns 27, 01:30 horas)

CONCERTO DE SWING a cargo da Orquestra Miñor Swing 
Miñor Swing é unha banda de jazz manouche na actualidade formada por: -Xiñor Tonichi (guitarra) -Jose Veloso (guitarra) -Diego Pacheco (guitarra) -Paco Dicenta (contrabaixo) -Macarena Montesinos (violonchelo). Mïñor Swing nace no verán do 04, a raíz da necesidade de tocar, fusionar, e descubrir o jazzmanouche.

A banda fundada por José Veloso e Antonio Feijóo (Tonichi), nos seus principios tiña unha sección de ventos dándolle ao grupo un aire dixie. O grupo, que comezara sen afán de ninguna pretensión, pouco a pouco iba sendo coñecido por toda a marxe do Val Miñor e Vigo.
Actualmente, cunhas metas máis claras e esixentes, Miñor Swing ofrece alternativas ao jazzmanouche, todo mesturado con creatividade e un son propio,ademais da súa estética anos 30, fai deste grupo algo innovador para o público máis esixente.

 (Martes 28, 23:00 horas)

RONDA POÉTICA/BATALLÓN LITERARIO a cargo da Compañía Femme Fatale
É o máis recente espectáculo de rúa da Compañía Femme Fatale. Seis actores/actrices caracterizados de escritores de inspiración decimonónica acompañados pola música dun acordeón percorren as rúas a golpe de versos, facendo improvisacións, agasallando poemas, relatando cadáveres exquisitos, recitando, escribindo versos no chan, bailando e interactuando cos viandantes nunha proposta moi visual e nada prosaica.

(Martes 28, 00:00 horas)

CASEI CUN VAMPIRO  a cargo da Compañía Familia Crowley
“Eu casei cun Vampiro!” podería definirse como unha comedia romántica no mais amplo sentido da expresión: é unha comedia e trata sobre o amor. É, tamén, unha serie de sketches sobre a madurez e a relación de parella. Un atrevido musical tecno-gótico, gore e sexual. Pero, antes que nada, é unha historia de… Amor?

“Eu casei cun Vampiro!” é un cabaret vampírico interpretado por Lorena Iglesias e Denis Mutante. Pragado de sangue, sexo bizarro, humor absurdo, referencias sub-culturais, sátira política e relixiosa e ultra-violencia conta cunha incríble banda sonora composta por temas orixinais de Marcos Payno que van do rock ata o electr-punk, e interpretada por algunhas das bandas mais rompedoras do underground galego e estatal, como Le Glamour Grotesque, Moltisanti ou Modulok Trio.

(Martes 28, 00:30 horas)

COSMOPOLITAN CABARETS  a cargo da orquestra Desvarietés
Cosmopolitan Cabaret é un espectáculo musical que brinda ao público a oportunidade de reencontrarse coas cancións de espírito desenfadado en torno aos Felices Anos Vinte. Música alegre, cómica e seductora, que en torno aos anos difíciles do Gran Crack axudaba á sociedade a escapar da adversidade, a divertirse e conservar o optimismo. 

PROGRAMACIÓN CARPACABARÉ

–sábado-26 ao martes-28–

Sábado,  25 de xullo. CABARÉ PURO E DURO
Conmemorando o Centenario da Feira de Mostras de 1909 o primeiro día no cabaré centrarase nos espectáculos Cabarédeambulante, Gala Femme fatale e Lilí Berlín, cun feche de festa dixie da man da St James Street Band.

20:30 PRESENTACIÓN DA COMPOSTELA CARPA CABARÉ CONMEMORANDO O 100 ANIVERSARIO DA FEIRA REXIONAL GALEGA DE SANTIAGO DE 1909

Pregón inaugural a cargo de Nelson Quinteiro, a Compañía Femme Fatale e a Banda St James Street Band

Lugar: Diante da Carpa-Cabaré.

20:45 Desfile de conmemoración do 100 aniversario da Feira Rexional Galega de Santiago de 1909

Interveñen a COMPAÑÍA FEMME FATALE e a ST JAMES STREET BAND co seu espectáculo CABARÉDEAMBULANTE arredor da Ferradura da Alameda.

Participan máis de 150 figurantes, gaiteiros, xigantes e cabezudos, coches de época, etc...

23:00 APERTURA DA CARPA CABARÉ

Gala do Cabaré da man de Nelson Quinteiro, Carla de Figueredo, a Compañía Femme Fatale e a St James Street Band.

00:15 DESCANSO

00:30 ESPECTÁCULO DE CABARÉ MUSICAL: LILÍ BERLÍN

A cargo de Branca Cendán Cía

02:00 MÚSICA AO VIVO

Concerto de dixie jazz a cargo da orquestra St James Street Band

Domingo, 26 de xullo. CABARÉ PANTASMAGÓRICO

Recreación en torno á estética e idea da obra VARADAS da Compañía Femme Fatale, como homenaxe a Minnie The Moocher que logo tocarán os Bluesmakers.

23:00 APERTURA DA CARPA CABARÉ

Espectáculo de figuración, posta en escena e obertura da man de Nelson Quinteiro e a Compañía Femme Fatale.

00:30 ESPECTÁCULO DE ESCAPISMO: A VIDA TOLA
A cargo da compañía Pajarito

01:30 MÚSICA AO VIVO

Concerto de blues tradicional a cargo da banda MICKY NERVIO& THE BLUESMAKERS

Luns, 27 de xullo. CABARÉ CIRCO
Circo como espectáculo e dúas propostas que recrean un pouco o conflicto proletario de principios de século, a revolución industrial e a aparición do clown.

Musicalmente decantaranse polo gypsie jazz ou swing, creado por Django Reindhart, un músico cigano que revolucionou a música de principios de século.

23:00 APERTURA DA CARPA CABARÉ

Espectáculo de figuración, posta en escena e obertura da man de Nelson Quinteiro e a Compañía Femme Fatale en torno á temática industrial.

23:30 ESPECTÁCULO DE MALABARES: MONTAGEM

A cargo da Compañía Assircópatas.

00:30 ESPECTÁCULO ACROBÁTICO: CIRCANELO

A cargo da compañía Alfredo Pérez Muíño

01:30 MÚSICA AO VIVO

Concerto de swing a cargo da orquesta MIÑOR SWING

Martes, 28 de xullo. CABARÉ BOHEMIO

Partindo dunha estética literaria ou intelectual darase paso a un cabaré bohemio plagado de referencias á Nova Orleáns de principios de século.

23:00 APERTURA DA CARPA CABARÉ

Espectáculo de figuración, posta en escena e obertura da man de Nelson Quinteiro, a Compañía Femme Fatale en torno ao espectáculo RONDA POÉTICA/BATALLÓN LITERARIO

00:00 ESPECTÁCULO CASEI CUN VAMPIRO

A cargo da compañía Familia Crowley

01:30 MÚSICA AO VIVO

Concerto espectáculo a cargo da orquesta DESVARIETÉS e o seu espectáculo COSMOPOLITAN CABARET
Cabaré Ambulante (sábado 20:30 horas) é un espectáculo de improvisación e intervención urbana. Catro músicos de jazz (caixa, tuba, saxo e trompeta) acompañados de 5 actrices e un mestre de cerimonias percorren as rúas a golpe de purpurina, tacóns e altas doses de glamour envoltas baixo un fío conductor coreográfico.

